
SPECIAL CHRISTMAS ISSUE  
TO ROTO I TEIA NUTILETA/CONTENTS:  
 

Î Akatapuanga Ekalesia i Melbourne  
Î Nuku i Raroronga nei 
Î Uipaanga na te PCC i Akarana 
Î Uipaanga na te PTC i Fiji 
Î Araveianga i Hamilton, NZ 
Î Nuti mei Pamati 
Î Nuti mei Sydney 
Î Nuti mei Pamati 

Î Au reo aroa Kiritimiti e te 
Mataiti  

Î Nuti potopoto 
Î Te au mea e okoia nei i 

Takamoa  
Î Some events to take note of 
Î The call of the Apostles 
Î Share your photos 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Top: CICC President (Rev. Tuaine Ngametua), UBS Translation Adviser (Dr. Daud Soesilo). 

Bottom: Project Coordinator/NZ (Rev. Robert Robati-Mani), BCU Director (Ta Vainerere).  Photos by N. Mataio.  Google Images. 

1.  AKATOMOõANGA 
 

ia orana e te iti tangata tapu no te Atua i te au ngai katoatoa; to te Kuki Airani nei, tei noo ki 

Nutireni, Autireria, Tahiti, e te vai atura te au ngai tei taeaia e teia karere akakitekite.  E tau ia 

tatou kia akameitaki i te mana katoatoa koia tei oronga mai i teia tikaanga manea kia aravei akaou 

tatou na roto i teia pepa akakitekite numero 68 tei akamataia i te mataiti 2005.  Ko te 4 e te 

openga teia no te 2017.     

 

Tetai tuanga ei akaaravei ia tatou, te totouanga o te anauanga o to tatou Atu i ta Mataio tataanga; ñTika tikai 

atura tei karangaia mai e te Atu i te peroveta i taua au mea katoa nei, ka na ko mai ei ra e, I na e nui te 

pareteina, e e tamaiti tana e anau, e e tapaia tona ingoa ko Imanuela, koia oki te Atua ki o tatou nei.ò  Ko teia 

te karere tei tau no tatou i teia atianga e akara tamou atu nei tatou ki te ra i tae mai ei te Tamaiti a te Tangata 

ki teianei ao ei apii e, ei akaora i to te ao katoa nei mei roto i te tapekaanga o te ara.  I karangaôi te irava tai o 

te imene numero 32 i roto i te buka imene a Rangiatea e; 

 
V E ra mataora, e rauka ia tatou 
T I to Iesu anauanga mai  
V Ka akapaapaa tatou e, i tona tae anga mai ki te ao nei 
T Kapiki tatou, Aleluia, Aleluia 
V     Kia paapaa te Atua i runga i te rangi 
T     Ei au teianei ao e 
V     Kia kite aroa ia mai tatou 

 

Na kotou e akatotoa atu i teia karere ki to kotou au taeake kia kite katoa 

ratou i te au mea e tupu nei i roto i te taokotaianga o te kopu tangata CICC.  Ko 

kotou kare i kite ana i te au nutileta i mua atu e kua anoano kotou kia kite, aravei atu i te Orometua o taau 

Ekalesia me kore akakite mai ki Takamoa nei; ka rauka oki te reira au nutireta i te tuku iatu na runga i te 

imere.  Noatu e tei muri teia au nutileta, e maata te au mea puapinga i roto te ka riro ei pumaanaanga kia 

tatau e kia akarakaraia.  Tei runga katoa ratou i te website a te CICC, koia te www.cicc.net.ck, ka rauka ia 

kotou i te copy mai ka print atu ei. 

 

Kia meitaki e kia mataora ta kotou tatauanga i tei tataia ki roto i teia pepa.  

 

 

2.  AKA TAPUANGA I TE EKALESIA MULGRAVE, MELBOURNE AUSTRALIA   
 
tere teia noku no te Orometua Ngateitei ki te oire Melbourne no te akatapuanga i te Ekalesia ou 

koia te Mulgrave Ekalesia, te tiaki ia nei e te Orometua Teina Tepania.  Kua tae atu au ki reira i te 

avatea aiai i te Ruitoru e kua aravei ia mai au e te Orometua Teina Tepania.  Kua oronga mai aia i 

te porokaramu o toku nooanga ki Melbourne. 

Paraparau, kua uipaanga au ki te Ekalesia Hampton Park, tei tiakiia e te Orometua Mata Makara.  Varaire, 

kua uipaanga au ki te Ekalesia Mulgrave.  Maanakai, kua uipaanga au ki te Ekalesia Dandenong.  Sabati, ko 

te akatainuanga o te Ekalesia Mulgrave ki roto i te ngai apiianga Orometua o te akonoanga Church of Jesus 

Christ, tei riro naku i rave i te reira e pera te Oroa.  Kua taokotai mai te Ekalesia katoatoa ki reira.  Okotai pure 

o taua ra i te ora 2.00 i te aiai.   

Manea te angaanga i raveia i taua ra ra, kia akameitakiia te Atua.  Mei tetai 40 tangata o taua Ekalesia i tae 

mai no to ratou akatapu anga.  Monite, kua uipaanga au ki te Konitara Ekalesia o Victoria tei aratakiia e te 

http://www.cicc.net.ck/


 
 

Cook Islands Christian Church Newsletter 68 ï December 2017  

3    
  

Orometua Teina Tepania, koia oki te Chairman, tei raveia ki roto i te are pure o te Ekalesia Clayton.  Ruirua, 

kua uipaanga au ki te Ekalesia Clayton. 

Maiata i te ora 3.00 i te popongi kua oro atu matou na runga i te motoka ki te oire Mildura e 9 ora te oro anga .  

Kua patiia mai au e toku tuaine no te akamaara anga i tona 70 anga mataiti, e pera kua aravei katoa au i te 

Orometua Nio e tiaki nei i ta tatou Ekalesia ki reira.  E i te Paraparau i te ora 3.00 i te popongi kua oki mai 

matou ki Melbourne no te uipaanga atu ki te Ekalesia Nobel Park i taua ra rai. 

Varaire, kua uipaanaga au ki te Ekalesia Resovour, e i te popongi Maanakai ora 9.00 kua rere atu au ki 

Akarana, Nu Tireni, no te akatapu i te Ekalesia Ranui West, tei tiakiia e te Orometua Tukinga.  Kua raveia i te 

Sabati ora 3.00 i te aiai ki roto i te Community Centre o Ranui.  E maata katoa te mema o teia Ekalesia, kua 

tae mai te au Orometua e te Ekalesia ki te akatapuanga o te Ekalesia Ranui West. 

Te au manako tei uriuriia i roto i te au uipaanga i Melbourne. 

1. Te au apiianga no Melbourne te ka tomo mai ki Takamoa no teia mataiti   
             ki mua. 

a) Apiianga Teava Nanai e te tokorua no Dandenong 
b) Apiianga Travel Makara e te tokorua no Hampton Park 
c) Apiianga Morris e te tokorua no Clayton 
d) Apiianga Ngatokorua Dean e te tokorua no Clayton 
 
Mari ua ko te taeake ia Tokerau, kare aia e tomo mai no te mea ko tona mataiti kare e tau no te tomo 
ki Takamoa.  Kua akamaroiroi atu au i teia taeake. 
 

2. No te taeake Henry Ford ka oki mai aia ki Takamoa e ka angaanga atu aia ki te pae i te Puapii Maata 
no te discipline anga iaia, e tae uatu ki te tuatau kua tau akaou aia no rave angaanga, ka akarakara 
akaou ei te Kumiti. 

 
3. Te au Puapii e apii nei i te au apiianga i Takamoa, auraka e arikiia te au Orometua no vao mai i te 

CICC.  Kia taangaangaia to tatou au Orometua e au pepa to ratou. 
 
4. Te moni super a te au Orometua me e moni tetai, no te mea kua ripotiia ki roto te Uipaanga a te 

Konitara Australia e kare e pakau.  Kua akamarama au e te koi nei te au Mama Orometua i te moni a 
ta ratou au tane i mate e $15,000.00.  Teia te uianga noea teia moni?  Kua pati au kia vaoo mai kiaku, 
kia ui au ki te Mou Moni. 

 
5. Patianga na te Ekalesia Hampton Park kia akatopaia mai ta ratou moni atinga no to ratou au 

akakoroanga no te oko Are Orometua e te Are Pure. 

Kua akamarama au mei tei akamaramaia i te tuatau o te one-on-one i te tuatau Uipaanga Maata, ka 

arikiia kia akatopaia mari ra eiaa i raro i te $2,000.00 no te mea tei roto i teia moni i ta ratou au tuanga 

ki Takamoa e pera te super a te Papa e te Mama Orometua.  Auraka ra teia e riro ei kotoeanga na 

tetai au Ekalesia kia akatopa katoa ta ratou.  Tetai akaraanga me tere atu tetai tere kimi moni, mama 

ua te $10,000.00 ia ratou e i te $2,000.00 i te mataiti e aka angaanga e peke ei. 

6. Kia akaokiia te au akateretere anga o Takamoa mei tei matauia mei mua mai, e pera te numero 

apiianga ki te 12 apiianga auraka e tere atu. 

7. Kia takoreia te Board o Takamoa e kia akaokiia ki roto i te Kumiti Tinamou mei tei matauia. 
8. Kia akarakara meitakiia te turanga o te au Apiianga e tomo nei ki Takamoa.  

9. Auraka kia ariki te au Orometua tei tarevake kia Orometua akaou. 

10. Patianga na te Ekalesia Mulgrave kia noo akaou to ratou Orometua kia ratou no tetai term akaou. 

11. Moni tutaki i te patete o te Orometua Ngateitei akatapu Ekalesia kia riro na te pute maata e tutaki no 

te mea ko teia Ekalesia na te CICC e nana rai e tutaki i te patete. 

12. No runga i te tauianga Orometua kia akarakara meitakiia kia tano te Orometua ki roto i te Ekalesia kia 

kore e ngaangaa. 

Te vai atura te maataanga o te au tumu manako tei uriuriia, inara kua irinaki au e, e au manako teia no ratou 

rai na ratou e akatanotano atu.  E te ki te atura au e, kia atoro putuputuia te au Ekalesia i Australia e New 

Zealand, te vai ra tetai au mea e tupu nei kare tatou te kumiti e kite ana.  Mei taku i tuatua ki Melbourne e te 

vai ra te maki ee tei uri te mata ki runga ka rauka i te pana, kareka te ee kua uri te mata ki roto ko te reira te 

maki kare e kitea.  No reira au i karanga ai e kia atoro putuputu ia. Kia akameitaki ia te Atua no te maroiroi 

tana i oronga mai i toku tere ki Melbourne e Nu Tireni. 

Te akameitaki nei au i te Chairman o te Konitara Victoria Papa Teina Tepania no te au porokaramu tei 

akanoonooia noku, kare no te akatainuanga Ekalesia ua mari ra no te aravei takitaianga i te au Ekalesia ki 

reira.  Te akameitaki katoa nei au i te Ekalesia Mulgrave e te Ekalesia Ranui West tei tutaki i toku patete, na 

te Atua e tauturu mai ia kotou. 

Ki te Orometua Rahai Nanua tei riro ei ngai tapaeanga noku i teia tere noku ki Akarana e pera te au 

Orometua e te au Ekalesia.  Tetai manako ua i topa iaku, no runga i te Apiianga Campel e tona tokorua koia 

katoa tetai ka tomo mai ki Takamoa i teia mataiti ki mua.  Te tataraara atu nei no te reira. 

Ko toku tere teia ki Melbourne e Akarana.  Ko te Atua te aroa, Kia Orana. 

 
 
Rev. Tuaine Ngametua 
Orometua Ngateitei 
 
 
 
 

 

3.  NUKU I RAROTONGA NEI  
 

oiaôi te manea ï akaieie nga te Aitutaki, sumaringa na te Mangarongaro ï te ra tei akanooia e te 
Rarotonga Konitara Ekalesia (RKE) ei ra akamaaraanga nana no te taeanga mai o te Evangelia 
ora a Iehova ki to tatou pa enua e 196 mataiti i topa ake nei. Kua riro e na Teimurimotia ï 
Titikaveka ï i rave i te au angaanga akateretereanga o te porokaramu Nuku i teia mataiti, mei tei 
anoanoia e te Ekalesia akatere i te au angaanga a te RKE i teia mataiti 2017, teia Titikaveka oki te 

reira tuanga.  A teia mataiti e tu mai nei 2018, kua oake ï hand-over ï te oe kia Ngati Tangiia.  E na reira ana 
oki te akatereanga i te RKE mei mua mai. 
 
Ko te manako maata/theme o te Nuku, koia oki: Prophecy for Eternal Life ï Jesus is Coming / Totouanga 
no te Ora Mutukore ï To Iesu Taeanga Mai.  Kua arikiia teia theme e te RKE i roto i tana uipaanga mua no 
teia mataiti 2017 tei topiriia ki tana porokaramu angaanga no te katoaanga o te mataiti. Teia i raro nei te 
porokaramu o te Nuku tei aruia e te katoatoa ma te maru e te meitaki e kare rava e tamanamanataanga: 
 

¶ 8.30am, singing of the anthems 

¶ Welcome speech ï Chairman/Secretary Pepe Utu 

¶ Opening hymn and prayer ï Rarotonga Council 

¶ Opening remarks and declare nuku open ï President Tuaine Ngametua 
 

1. The prophecy about the Birth of Christ   
EKALESIA MATAVERA ï OPENING THROUGH A STRINGBAND 
 

2. The prophecy about the Kingdom of the Messiah 
EKALESIA NIKAO ï OPENING THROUGH A IMENE APII SABATI 
 

3. The Prophecy about the Coming of the Holy Spirit 
EKALESIA NGATANGIIA ï OPENING THROUGH A CHORUS 

4. The Prophecy about the Second Coming of Christ 

EKALESIA AVARUA ï OPENING THROUGH AN IMENE TUKI   

 
5. The Prophecy about the Resurrection of the Dead 

EKALESIA ARORANGI ï OPENING THROUGH A PEE 
 

 

MC for the 

day, Sonnny 

Williams, 

Ekalesia 

Titikaveka 

 

 

 

 

 

 

Iaveta Short, 

speaker on 

behalf of the 

Pepe Utu o 

Teimorimotia 

6. The Prophecy about the Final Judgement 
EKALESIA TITIKAVEKA - OPENING THROUGH A MUSICAL DANCE 

¶ Divine message ï Konitara Chairman, Rev. Tere Marsters 

¶ Closing note ï Konitara Secretary, Ken Ben 

¶ Closing finale 
 
 
 
 
 
 
 
 
 
 
 
 
 
 
 
 
 
 

Nuku opened by the CICC President                       First on stage, Ekalesia Matavera 

 
 
 
 
 
 
 
 
 
 
 
 
 
 
 
 

Ekalesia Nikao                       Ekalesia Ngatangiia 

 
 
Eaa te turanga o te Nuku i teia mataiti? 
 
Akapotopoto ua te paunuanga (assessment) mei teia i raro nei, kia kore oki e maata te tataanga: 
 

¶ Reva/weather ï too good, numero hoe, sumaringa ke 

¶ Set-up and placement of the Ekalesias ï well done by the host Ekalesia Titikaveka; marquees, furniture 
(chairs and tables), rubbish bags, were arranged by Titikaveka with some costs met by the Raro Council 

¶ Sound system ï no major hassles, e manga makimaki ua along the way, otherwise all gud 

¶ VIP refreshments ï went down well, no problems  

¶ Opening and closing programmes ï kakole manamanata, kare oki i roa te aronga tuatua no te vera o te ra 

¶ Duration of the individual Nukus ï manga roa rai ta Avarua, otherwise everyone stuck to the time limit of 
around 20 minutes, everything finished before 2.00pm 

¶ Any other issues/complaints ï there may have been some which I didnôt hear 

¶ And the winner of the day? ï all 6 Ekalesias (its not a competition like years ago) 

¶ What happened after the Nuku ï some went straight home, some ended up on the beaches for more 
BBQs to finish off the day, kare ireira e anoanoia kia organize tetai picnic afterwards 


